
Annotatsiya. Ushbu maqola erkaklar va ayollarda intellekt hamda nikohdan qoniqishni 

darajasi ko‘rsatkichlarida sezilarli farqlar aniqlangani ko‘rsatib o‘tilgan.

 
Annotation. This article is dedicated to the study of intelligence and marital satisfaction in 

men and women, there also
intelligence and IQ level of men and women.

Tayanch so‘zlar: emotsional intellekt, IQ darjasi, nikoh, ma’lumot darajasi, nikohdan 
qoniqqanlik.

Jamiyat va oila

Kirish. Mustaqilikka erishilgan kundan boshlab O‘zbekistonda oila 
va nikoh masalasiga juda katta e’tibor qaratila boshlandi. Shu bilan birga, 
Yurtboshimiz Sh.M.Mirziyoyev ta’kidlagandek, “Oila bu muqqaddasdir, 
bunga biz befarq emasmiz, chunki O‘zbekistondagi har bir oila uchun 
biz g‘amxo‘rdirmiz” deb ta’kidlagan edilar. Hozirgi kunda “Oila ilmiy-
tadqiqot inistituti” faoliyati ishimizning dolzarbligini oshiradi. 

L.S.Vigotskiyning madaniy-tarixiy konsepsiyasi doirasida, uning 
“Birlashgan psixologik tizimlar” haqidagi g‘oyalari, turmush o‘rtoqlar 
haqidagi g‘oyalarining o‘zaro ta’siri natijasida ularning dunyo qiyofasini 
qayta qurish, qadriyat yo‘nalishlari va hayot nuqtayi nazarlarining 
o‘zgarishi maxsus tizim shakllanishi deb tushunilishi mumkin. Ushbu 
o‘zgarishlar natijasida nikoh munosabatlarini asrab-avaylash vazifalari 
oila farovonligi uchun, ayniqsa, muhim ahamiyat kasb etadi1. O‘z 
his-tuyg‘ularini tushunish va boshqalarning his-tuyg‘ularini farqlash 
qobiliyati, boshqacha qilib aytganda, emotsional intellekt nikohni 
qondirish uchun alohida ahamiyatga ega. Er-xotinning hissiy darajadagi 
samarali o‘zaro munosabatlari ko‘plab nizolarning oldini oladi va shuning 
uchun ham nikoh munosabatlarida yuqori darajada qoniqish hosil qilish 
imkonini beradi.

Kuzatishlarimiz va o‘rganilgan adabiyotlar tadqiqotimiz maqsadi 
xususiyatlaridan kelib chiqqan holda yondashish shunday fikrga 
kelishimizga asos bo‘ldiki, oilaviy turmushda er-xotin o‘rtasidagi 
munosabatlar o‘zgarib, rivojlanib borish xususiyatiga ega, ya’ni bu 
munosabatlar dinamik jarayondir. Bu jarayonni shaxs tomonidan 
boshqarish imkoniyati mavjud ekanligini ko‘rsatsa, ikkinchi tomondan, 
bu jarayonda shakllantirish imkoni mavjudligini bildiradi.

Albatta, bu o‘zgarishlar qator tashqi va ichki (subyektiv) omillarga 
bog‘liq. Yana shuni ta’kidlash zarurki, bu munosabatlar dinamikasi 
ma’lum bir bosqichlarni o‘z boshidan kechiradi hamda muayyan 
qonuniyatlarga bo‘ysunadi. Mazkur qonuniyatlar bilish jarayonini 
boshqarish va unga ta’sir ko‘rsatish imkonini beradi.

“Odamning nikoh va oila qurishga tayyorligining boshlang‘ich 
nuqtasi uning oilaviy munosabatlar ahamiyatini tushunishi, odamlarning 
bir-birlari oldidagi javobgarligini tushunishi, oilaviy hayotda muqarrar 
bo‘lgan tashvishlar va shaxsiy erkinlikdagi cheklashlarni o‘z xohishiga 
ko‘ra qabul qilishi hisoblanadi”2. Demak, shaxslararo munosabatlar 

2 Flood R. Communication Tools That Saved My Marriage. Family Life 2005. 

January 2017).

xarakterining o‘ziga xos tarzda shakllanib va o‘zgarib borishi er-xotin 
munosabatlarida tabiiy bir holki, bu munosabatlarning oilaviy turmush 
staji ortib borishi bilan o‘zgarib, o‘ziga xos tarzda shakllanib borishiga 

Asosiy qism. Biz tadqiqotimizda yuqoridagilardan kelib 
chiqqan holda, oilaviy turmushni bosqichlarga ajratishda er va xotin 
munosabatlarida ro‘y berishi ehtimoli bo‘lgan intellektning nikohdan 
qoniqish darajasiga bog‘liqligini asos qilib oldik hamda munosabatlar 
yaqqolroq namoyon bo‘ladigan nikohdan qoniqqanlik darajasini 
aniqlashni, oilaviy turmushning turli bosqichlarida er-xotinlarning o‘zaro 
bir-birlarini tushunishni, emotsional intilishi va o‘zaro hurmati namoyon 
bo‘lishi va oilada rollar taqsimoti xarakterini o‘rganishni tadqiqotimiz 
maqsadiga erishish imkonini beruvchi vazifa sifatida belgiladik.

Turmush o‘rtoq intellektining nikohdan qoniqqanlik darajasiga 
bog‘liqligining ijtimoiy psixologik xususiyatlarini o‘rganish bo‘yicha 
qator tadqiqotlar olib borilgan. Ushbu tadqiqotda biz quyidagilarga 

G‘.B.Shoumarov, E.G‘.G‘oziyev, V.M.Karimova, Sh.R.Barotov, 
B.M.Umarov, A.M.Jabbarov, Z.A.Rasulova, M.Utepbergenov, 
X.K.Karimov, M.S.Salayeva, G.T.Yadgarova, H.U.Abdusamatov, 
G.Niyazmetova, U.S.Saribayeva va boshqalarning ilmiy ishlarida 
respublikada oila muammolari, undagi shaxslararo munosabatlar hamda 
psixologik muhit, ota-ona munosabatining o‘smir shaxsiga ta’siri, 
oiladagi tarbiya va boshqa jihatlarga e’tibor qaratilgan.

Ko‘pgina tadqiqotlar nikohdan qoniqishni oilaviy hayot davomiyligi, 
ishdan qoniqish, uy mehnati taqsimoti, nikoh motivlari, nikohdan oldin 
uchrashuv, turmush o‘rtoqlarni psixologik qo‘llab-quvvatlash darajasi, 
turmush o‘rtoqlarning fe’l-atvori, oiladagi bolalar soni, gender farqlari, 
bo‘sh vaqt bilan bog‘liqligini aniqladi. 

Hech kimga sir emaski, intellekt va nikohdan qoniqish o‘rtasida 
bog‘liqlik mavjud. Ammo bu hodisalar birgalikda yetarlicha 
o‘rganilmagan. Aynan ikkita psixologik yo‘nalish tadqiqotlarini o‘rganish 
yangi bir natijalar olishga imkon beradi. 

Shunday qilib, erkaklar va ayollarda intellekt hamda nikohdan 
qoniqishni birgalikda o‘rganishga qaror qilindi va maqsad qo‘yildi, uning 
natijasi o‘rganilayotgan omillar bo‘yicha mavjud farazlarni tasdiqlash 
yoki rad etish bo‘ladi.

– er va xotinning oilaviy munosabatlaridan qoniqish hissi ularning 
IQ darajasiga bog‘liqligi;

– oilada ayolning nikohdan qoniqish darajasi emotsional intellekt 
bilan bog‘liq bo‘lishi;

– IQ darajasi yuqori bo‘lgan erkaklarda o‘z oilasiga nisbatan xiyonat 
qilish ehtimoli kam bo‘lishi;

– emotsional intellekt darajasi yuqori bo‘lgan erkaklarda nikohdan 
qoniqish darajasi past ekanligi.

Amaliy jihatdan olganda, tadqiqot ishimizda ishtrok etgan 
respondentlarning soni jami 100 nafarni tashkil etib, ular 22 yoshdan 
50 yoshgacha bo‘lgan 60 nafar ayol (60%) va 40 nafar (40%) erkakdan 
iboratdir. Ularning nikoh tajribasi 1 yildan 28 yilgacha. Ayollarning 50 
foizi (30 nafari) va erkaklarning 67,5 foizi (27 nafari) oliy ma’lumotli, 
qolganlari esa o‘rta maxsus ma’lumotga ega. Oliy ma’lumotli 
respondentlarning umumiy ulushi 57 foizni tashkil etadi. Oilalarning 

punktlarida yashaydi. Rasmiy ish bilan bandlarning 100 foizi erkaklar 
va 48,4 foizi (29 nafar) ayollar. Ayollarning 51,6 foizi yakka tartibdagi 
tadbirkorlik yoki uy yumushlari bilan band.

Tadqiqotda kuzatish, suhbat, psixologik testlar, so‘rovnoma 
va matematik statistika metodlaridan foydalanilgan. Jumladan, 
Y.E.Alyoshinaning “Nikohdan qoniqish darajasini aniqlash” 
metodikasi, er-xotinlarning o‘zaro tushunish, hissiy yaqinlik, o‘zaro 
hurmat omillarining jinsiy mutanosiblikka ta’sirini o‘rganish uchun 
A.N.Volkova tomonidan yaratilgan PEA metodikasi hamda Dj.Raven 
tomonidan umumiy intellektni o‘lchashga mo‘ljallangan “Progressiv 
matritsalar  testidan, N.Xollning emotsional intellektni baholash testidan 
foydalanildi. Olingan natijalar ishonchliligi matematik-statistik metodlari 

mezoni bo‘yicha faktorli tahlil) orqali SPSS statistik paketi yordamida 
ta’minlandi. 

Tadqiqot davomida erkaklar va ayollarda intellekt ko‘rsatkichlarining 
taqsimlanishini aks ettiruvchi jadvallar ko‘rinishida keltirilgan natijalar 
olindi (1-jadval).

Natijaga ko‘ra, respondentlarning jinsi bilan yosh hamda kasb 
ko‘rsatkichlari bilan teskari korrelyatsion bog‘lanish (r=-0,224; r<0,01), 
(r=-0,656; r<0,01) hosil qildi. 

 Yosh ko‘rsatkichi bilan nikohdan qoniqish darajasi, intellekt 
darajasi ko‘rsatkichlari bilan korrelyatsion bog‘lanish (r=0,230; r<0,01), 
(r=0,301; r<0,01) bo‘lib, yoshning ortib borishi ularning nikohdan 
qoniqish darajasining ortib borishi va intellektning yuqori bo‘lishiga 
sabab bo‘lar ekan.

Bundan tashqari, yosh ko‘rsatkichining ortib borishi turmush 
stajining ortib borishiga ham sabab bo‘ladi (r=0,884; r<0,01). 

1-jadval
Turmush o‘rtoq intellektining nikohdan qoniqish darajasiga 

bog‘liqligini baholash

Jinsi Yoshi Kasbi Ma’lumoti
Turmush 

staji

Nikohdan 
qoniqqanlik 

darajasi

Intellekt 
darajasi

Jinsi 1 -,224* -,656** ,173 ,106 -,123 ,129
Yoshi 1 ,098 -,158 ,884** ,230* ,301**
Kasbi 1 -,162 -,133 ,030 -,127

Ma’lumoti 1 -,035 ,774** ,191*
Turmush staji 1 ,147 ,349**

Nikohdan qoniqqanlik 
darajasi

1 ,579**

Intellekt darajasi 1

Er-xotinlarning oliy yoki o‘rta maxsus ma’lumoti darajasi yuqori 
bo‘lishi intellekt va nikohdan qoniqish darajasi omillari bilan bog‘liq 
bo‘ladi (r=0,774; r<0,01), (r=0,161; r<0,05). Oilaviy turmush staji 
ortib borishi er-xotinlarda intellekt darajasining baland bo‘lishi bilan 
xarakterlanadi (r=0,349; r<0,01). Nikohdan qoniqish darajasining 
yuqori bo‘lishi intellekt darajasi bilan o‘zaro bog‘liqligini ko‘rsatmoqda 
(r=0,356; r<0,01).

Oilada turmush o‘rtoqlarning intellektual rivojlanishi ushbu 
munosabatlarning barqarorligini belgilaydi, bolalar va kattalarning 
rivojlanishiga hal qiluvchi ta’sir ko‘rsatadi. Zamonaviy nikoh zamonaviy 

baholash nuqtayi nazaridan nikoh munosabatlari markaziy o‘rinni 
egallaydi, turmush o‘rtoqlar o‘rtasidagi munosabatlar nikoh sifatiga 
eng katta ta’sir ko‘rsatadi. V.P.Levkovich va O.E.Zuskova ta’kidlashicha, 
nikoh munosabatlaridan qoniqish nikohdagi bir qator asosiy ehtiyojlarni 
(muloqot, bilim, o‘z-o‘zini anglash, o‘zaro tushunish va boshqalar) 
qondirish bilan belgilanadi3. 

Intellektual rivojlanishning ahamiyatini bu ro‘yxatdan chiqarib 
tashlab bo‘lmaydi. Bu ehtiyojlar turmush o‘rtoqlar uchun bir xil emas va 
ko‘p jihatdan ular bir-biriga ziddir. Turmush o‘rtoqlar o‘rtasidagi yuqori 

darajasi o‘zaro munosabatlarni o‘rnatishga yordam beradi.
Yana shuni ham ta’kidlash kerakki, intellekt darajasining yuqori 

bo‘lishi er-xotinlarning turmush o‘rtog‘iga bo‘lgan sadoqat hissiga 

3

bog‘liq. Bu nafaqat jismoniy sadoqat haqida, balki uning uchun 
o‘rnatilgan yaqinlik haqiqatan ham muhimdir, agar u to‘satdan boshqasini 
sevib qolsa, bu katta aybdorlik hissi bilan mustahkamlanadi.

Shunday qilib, turmush o‘rtoqlarning nikohdan qoniqishi yoki 
noroziligi turmush o‘rtoqlarning bir-birini tushunish qobiliyatiga bog‘liq. 
Er-xotinlarning intellekt darajasi va nikohdan qoniqish darajasining 
yuqoriligi ularda sezilarli ijobiy bog‘liqlikni ko‘rsatadi. Yuqoridagi 
jadvalimizdan ham ko‘rsak bo‘ladiki, intellekt darajasi yuqori bo‘lgan 
turmush o‘rtoqlarda har doim nikohdan qoniqish darajasi yuqori bo‘lgan, 
intellekt darajasi past bo‘lgan turmush o‘rtoqlarda esa aksincha. Bu yuqori 
intellektga ega turmush o‘rtoqlarga o‘zaro samarali munosabatlarni 

va xiyonat qilish foizini kamaytiradi. 

2-jadval 
Emotsional intellektning nikohdan qoniqish darajasiga 

bog‘liqligini baholash

Jinsi Yoshi Ma’lumoti Turmush 
staji

Nikohdan 
qoniqqanlik 

darajasi

Emotsional 
intellekt

Jinsi 1 -,224* ,173 ,106 -,123 ,233*
Yoshi 1 -,158 ,884** ,230* ,145

Turmush staji 1 ,147 ,162
Nikohdan 

qoniqqanlik 
darajasi

1 -,353**

Emotsional 
intellekt

1

Sinaluvchilarning jinsi yosh va emotsional intellekt bilan bo‘lgan 
korrelyatsion bog‘lanishni hosil qilgan. Bunga ko‘ra, respondentlarning 
jinsida va yosh ko‘rsatkichlari o‘rtasida teskari korrelyatsion bog‘lanish 
hosil qilib (r=-0,224; r<0,0), ularning emotsional intellektining yuqori 
bo‘lishiga sabab bo‘lar ekan (r=0,233;r<0,05). Bundan tashqari, 
yosh ko‘rsatkichining ortib borishi turmush stajining ortib borishiga 
(r=0,884;r<0,01) va nikohdan qoniqish darajasining yuqori bo‘lishiga 
olib kelar ekan (r=0,230;r<0,01). Nikohdan qoniqish darajasining 
yuqori bo‘lishi emotsional intellekt darajasi bilan o‘zaro bog‘liqligini 
ko‘rsatmoqda (r=0,353;r<0,01), bunda er-xotinning nikohdan qoniqishi 
yuqori bo‘lganda emotsional intellekt darajasi yuqori bo‘lishiga sabab 
bo‘lar ekan.

o‘zaro munosabatlarida “O‘zaro tushunish”, “Emotsional intilish ” 
va “O‘zaro hurmat” kabi omillarning qay darajada nomoyon bo‘lish 
xarakteriga ham ko‘p jihatdan bog‘liq bo‘ladi. Chunki bu omillar er-xotin 
munosabatlari mustahkamligini ta’minlovchi ichki (psixologik) omillar 
bo‘lib, ular aksariyat hollarda er-xotinning faqat o‘zlarigagina taalluqli 
va ularning o‘zlarigina his qiladigan holatlarni ifodalaydi.

Ayollar o‘rtasida o‘tkazilgan tahlillar mazmuniga asoslanib, olingan 
ma’lumotlarning haddan tashqari baholangan qiymatlarga nisbatan 
siljishini ta’kidlash kerak. Jadvaldagi ayollar orasidagi emotsional 
intellekt natija ko‘rsatkichlarida olingan ma’lumotlar bizga o‘rganilgan 
ayollarning o‘zini va boshqalarning emotsiyalarini tushunish qobiliyatini, 
ularni boshqarish, salbiy emotsiyalarni bostirish, ijobiy emotsiyalarni 
saqlash, shuningdek, atrofdagi odamlarda salbiy yoki ijobiy emotsiyalarni 
uyg‘otishga imkon beradi. 

Nikohdan qoniqishga kelsak, ayollar orasida qadr-qimmat haddan 
tashqari ustunlik qiladi. Bu, birinchidan, 5 yilgacha bo‘lgan oilaviy 
tajribaning pastligi, ikkinchidan, bolalarning yo‘qligi bilan bog‘liq, bu 
esa, o‘z navbatida, bolalarning tug‘ilishi hamda ularga g‘amxo‘rlik qilish 
bilan bog‘liq bo‘lgan 3 va 5 yillik inqirozlarning o‘tishini belgilaydi.

Tadqiqotning erkaklar qismida ham haddan tashqari baholangan 
qiymatlar ustunlik qiladi. Olingan natijalar bizga erkaklarda emotsional 
intellekt o‘rtasidagi turli xil farqni ifodalashga imkon beradi. 
O‘tkazilgan tahlillar shuni ko‘rsatadiki, o‘z emotsiyalarini yaxshi 
tushunish, shuningdek, ularni boshqarish qobiliyati, ayollarda mavjud 
salbiy emotsiyalarni bostirishga, ijobiy emotsiyalarni saqlab qolishga 
qodir tuyg‘ular, shuningdek, atrofdagi odamlarda salbiy yoki ijobiy 
emotsiyalarni keltirib chiqaradi.

Emotsional intellekt darajasining er-xotin munosabatlariga ta’siri 
amerikalik olimlar M.A.Brekett, D.Meyer va R.Uorner tomonidan 
o‘rganilib, ular ikkala sherikning ham emotsional intellekti past bo‘lsa, 
ularning munosabatlari ziddiyatli bo‘lishi mumkin, degan xulosaga 
kelishadi. Ammo agar sheriklardan biri yuqori darajada emotsional 
intellektga ega bo‘lsa, unda yuqori emotsional intellektga ega bo‘lgan 
ikkala turmush o‘rtoqlarga qaraganda munosabatlari yaxshiroqdir4. 

Xulosa. Olingan natijalardan xulosa qilishimiz mumkinki, nikohning 
sifatini nikohdan qoniqish darajasiga qarab baholab bo‘lmaydi, chunki 
nikohdan qoniqish yoki norozilik, nikohning haqiqiy sifati bilan emas, 
balki intellekt darajasi bilan o‘lchanadi.

4 

IQ darajasi yuqori bo‘lgan turmush o‘rtoqlar har doim nikoh sifatidan 
rozi bo‘lishadi. IQ darajasi past bo‘lgan turmush o‘rtoqlar esa bundan 
norozi bo‘lishadi.

Oilada turmush o‘rtoqlarning intellektual rivojlanishi ushbu 
munosabatlarning barqarorligini belgilaydi hamda bolalar va kattalarning 
rivojlanishiga hal qiluvchi ta’sir ko‘rsatadi. Zamonaviy nikoh zamonaviy 

baholash nuqtayi nazaridan nikoh munosabatlari markaziy o‘rinni 
egallaydi, turmush o‘rtoqlar o‘rtasidagi munosabatlar nikoh sifatiga 
eng katta ta’sir qiladi. 

